К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса канму гражданскӧй служащӧйясӧс
да гражданаӧс, кодъясӧс вештісны Коми Республикаса канму гражданскӧй службаысь награда сетӧм либӧ ошкӧм вылӧ
вӧзйӧм бӧрын, ӧтчыдысь ошкӧм йылысь 
«Коми Республикаса канму гражданскӧй службаын ӧткымын юалӧм йылысь» Коми Республикаса Оланпаслӧн 13 статья серти шуа:
1. Урчитны Коми Республикаса гражданскӧй служащӧйяслы да гражданалы, кодъясӧс вештісны Коми Республикаса гражданскӧй службаысь награда сетӧм либӧ ошкӧм вылӧ вӧзйӧм бӧрын, ӧтчыдысь ошкӧм мынтан мындаяс, пӧрадок да условиеяс 1 №-а содтӧд серти.
2. Тайӧ Индӧд збыльмӧдӧмкӧд йитчӧм рӧскодсӧ сьӧмӧн могмӧдӧны сьӧм тшӧт весьтӧ, мыйта сетӧны Коми Республикаса республиканскӧй сьӧмкудйысь Коми Республикаса лӧсялана канму власьт органъяслы, Коми Республикаса мукӧд канму органлы Коми Республикаса канму гражданскӧй служащӧйяслы уджысь мынтысян урчитӧм фонд мындаын.
3. Лыддьыны вынтӧмӧн Коми Республикаса Юралысьлысь ӧткымын индӧд 2 №-а содтӧдын индӧм лыддьӧг серти.
4. Тайӧ Индӧдыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь                                                                 В. Уйба
Сыктывкар
2021 вося вӧльгым тӧлысь 12 лун
130 №
Коми Республикаса Юралысьлӧн
2021 во вӧльгым тӧлысь 12 лунся 130 №-а Индӧд дорӧ
1 №-а СОДТӦД
Коми Республикаса гражданскӧй служащӧйяслы да гражданалы,
кодъясӧс вештісны Коми Республикаса гражданскӧй службаысь награда сетӧм либӧ ошкӧм вылӧ вӧзйӧм бӧрын, ӧтчыдысь ошкӧм мынтан
МЫНДАЯС, ПӦРАДОК ДА УСЛОВИЕЯС
1. Коми Республикаса канму гражданскӧй служащӧйясӧс (водзӧ – гражданскӧй служащӧй) ошкигӧн да налы награда сетігӧн мынтыны гражданскӧй служащӧйяслы либӧ гражданалы, кодъясӧс вештісны Коми Республикаса канму гражданскӧй службаысь награда сетӧм либӧ ошкӧм вылӧ вӧзйӧм бӧрын (водзӧ – гражданин), ӧтчыдысь ошкӧмсӧ Коми Республикаса канму власьт органын, Коми Республикаса мукӧд канму органын (водзӧ – канму орган) гражданскӧй служащӧйяслы уджысь мынтысян фонд сьӧм тшӧт весьтӧ татшӧм мындаясын:
1) Россия Федерацияса канму наградаяс сетігӧн либӧ Россия Федерацияса Президентӧн, Россия Федерацияса Веськӧдлан котырӧн ошкигӧн – дас вит сюрс шайт мындаын;
2) «Коми Республикаын наградаяс да ошкӧмъяс йылысь» Коми Республикаса Оланпаслӧн 3 статьяын индӧм Коми Республикаса канму наградаяс сетігӧн – дас вит сюрс шайт мындаын;
3) «Коми Республикаын наградаяс да ошкӧмъяс йылысь» Коми Республикаса Оланпаслӧн 4 статьяын индӧм Коми Республикаса мукӧд награда сетігӧн – дас сюрс шайт мындаын;
4) «Коми Республикаын наградаяс да ошкӧмъяс йылысь» Коми Республикаса Оланпаслӧн 5 статьяын индӧм Коми Республикаын ошкӧмъяс дырйи – куим сюрс шайт мындаын.
2. «Коми Республикаса канму гражданскӧй службаын ӧткымын юалӧм йылысь» Коми Республикаса Оланпаслӧн 13 статьяса 1 юкӧнын 1 – 3 пунктъяс серти гражданскӧй служащӧйӧс либӧ гражданинӧс ошкӧм либӧ сылы награда сетӧм йылысь помшуӧмыс примитсьӧ медалысьӧс петкӧдлысьӧн. Гражданскӧй служащӧйлы либӧ гражданинлы мынтӧны ӧтчыдысь ошкӧм либӧ сетӧны дона козин, кутшӧмъясӧс урчитӧма «Коми Республикаса канму гражданскӧй службаын ӧткымын юалӧм йылысь» Коми Республикаса Оланпаслӧн 13 статьяса 1 юкӧнын 1 – 3 пунктъясӧн, пӧрадокын да мындаясын, кутшӧмъясӧс вынсьӧдӧ медалысьӧс петкӧдлысь, гражданскӧй служащӧйяслы уджысь мынтысян фонд мындаын.
3. Коми Республикаса гражданскӧй служащӧйяслы да гражданалы, кодъясӧс вештісны Коми Республикаса гражданскӧй службаысь награда сетӧм либӧ ошкӧм вылӧ вӧзйӧм бӧрын, ӧтчыдысь ошкӧм мынтан тайӧ мындаяслӧн, пӧрадоклӧн да условиеяслӧн 1 пунктса 2 – 4 пунктувъяс серти (водзӧ – Мындаяс, пӧрадок да условиеяс) гражданскӧй служащӧйлы либӧ гражданинлы награда сетігӧн индӧм морт серти оз вӧдитчыны «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдлӧн положениеясӧн, кутшӧмъяс урчитӧны йӧзӧс премируйтӧм, кодъяслы сетӧма Коми Республикаса почёт нимъяс, кодъяслы сетӧма Коми Республикаса Почёт грамота, кодъяслы сетӧма Коми Республикаса отличие пасъяс, кодъясӧс ошкӧма Коми Республикаса Юралысьлӧн дипломӧн, Коми Республикаса Юралыссянь дона козинӧн либӧ Коми Республикаса Юралыссянь аттьӧалӧмӧн.
4. Ӧтчыдысь ошкӧмсӧ мынтӧны: 
1) гражданскӧй служащӧйлы; 
2) гражданинлы; 
3) гражданскӧй служащӧйлӧн либӧ гражданинлӧн семьяӧ пырысьяслы сэк, кор гражданскӧй служащӧй пӧгибнитіс (кувсис) либӧ гражданин кувсис, кодъяслы сетӧма Россия Федерацияса канму награда либӧ кодъясӧс ошкӧма Россия Федерацияса Президентӧн, Россия Федерацияса Веськӧдлан котырӧн, «Коми Республикаын наградаяс да ошкӧмъяс йылысь» Коми Республикаса Оланпас серти Коми Республикаса канму наградаясӧн либӧ мукӧд наградаӧн да ошкӧмӧн, а сідзжӧ сэк, кор сетӧма Россия Федерацияса канму награда, Коми Республикаса канму награда кувсьӧм бӧрын.
Пӧгибнитӧм (кувсьӧм) гражданскӧй служащӧйлӧн либӧ гражданинлӧн семьяӧ пырысьясӧн, кодъяслӧн эм ӧтчыдысь ошкӧм босьтӧм вылӧ инӧд (водзӧ – семьяӧ пырысьяс), лыддьысьӧны «Коми Республикаса канму гражданскӧй службаын ӧткымын юалӧм йылысь» Коми Республикаса Оланпаслӧн 13 статьяса 7 юкӧнын индӧм семьяӧ пырысьяс.
5. Ӧтчыдысь ошкӧм мынтӧм могысь тайӧ Мындаяслӧн, пӧрадоклӧн да условиеяслӧн 4 пунктын индӧм йӧз сетӧны канму органӧ, кӧні гражданскӧй служащӧй либӧ гражданин уджалӧ (уджаліс) Коми Республикаса канму гражданскӧй служба чинын, индӧм канму органӧн юрнуӧдысьлӧн ним вылӧ ӧтчыдысь ошкӧм мынтӧм йылысь шыӧдчӧм (водзӧ – шыӧдчӧм), кутшӧмӧс пасйӧны лӧсялана канму органын сылӧн воан лунӧ.
Шыӧдчӧмын индыссьӧны: 
1) босьтысьлӧн ов, ним, вич, паспортлӧн серия, номер, сійӧс сетан кадпас, а сідзжӧ сійӧс сетысь орган йылысь тӧдмӧгъяс, чужан кадпас, вот мынтысьлӧн пас;
2) гражданскӧй служащӧйлы либӧ гражданинлы награда сетӧм либӧ сійӧс ошкӧм йылысь Россия Федерацияса инӧда актлӧн либӧ Коми Республикаса инӧда актлӧн реквизитъяс; 
3) ӧтчыдысь ошкӧм босьтӧм вылӧ лицевӧй тшӧтлӧн реквизитъяс, кутшӧмӧс восьтӧма босьтысьӧн финансово-кредитнӧй учреждениеын.
Шыӧдчӧм дорӧ содтысьӧны босьтысьлӧн паспорт копияыс, гражданскӧй служащӧйлы либӧ гражданинлы награда сетӧм либӧ сійӧс ошкӧм йылысь Россия Федерацияса инӧда актлӧн либӧ Коми Республикаса инӧда актлӧн копияыс.
Сэк, кор шыӧдчӧмсӧ сетӧ гражданскӧй служащӧйлӧн либӧ гражданинлӧн семьяӧ пырысь тайӧ Мындаяслӧн, пӧрадоклӧн да условиеяслӧн 4 пунктса 3 пунктулӧн урчитӧм случайын, шыӧдчӧм дорӧ сідзжӧ содтысьӧны татшӧм документъяслӧн копияясыс:
а) гражданскӧй служащӧйлӧн либӧ гражданинлӧн кувсьӧм йылысь эскӧдангижӧд;
б) гӧтрасьӧм йылысь эскӧдангижӧд – сэк, кор ӧтчыдысь ошкӧмла шыӧдчӧ гӧтыр (верӧс), коді гражданскӧй служащӧйлӧн пӧгибнитан (кувсян) либӧ гражданинлӧн пӧгибнитан (кувсян) лун вылӧ лоӧ сылӧн гӧтырӧн (верӧсӧн);
в) гражданскӧй служащӧйлӧн либӧ гражданинлӧн чужӧм йылысь эскӧдангижӧд – сэк, кор ӧтчыдысь ошкӧмла шыӧдчӧ гражданскӧй служащӧйлӧн либӧ гражданинлӧн бать либӧ мам;
г) гражданскӧй служащӧйлӧн либӧ гражданинлӧн кага чужӧм йылысь эскӧдангижӧд – сэк, кор ӧтчыдысь ошкӧмла шыӧдчӧ гражданскӧй служащӧйлӧн либӧ гражданинлӧн кага; 
д) документ, кутшӧм эскӧдӧ сійӧс, мый ӧтчыдысь ошкӧмла шыӧдчысь морт лоӧ пӧгибнитӧм (кувсьӧм) гражданскӧй служащӧйлӧн либӧ гражданинлӧн видзӧм улын, – сэк, кор ӧтчыдысь ошкӧмла шыӧдчӧ пӧгибнитӧм (кувсьӧм) гражданскӧй служащӧйлӧн либӧ гражданинлӧн видзӧм улын лоысь морт.
6. Канму орган, коді вӧзйис гражданскӧй служащӧйӧс либӧ гражданинӧс ошкӧм либӧ награда сетӧм вылӧ, награда сетӧм либӧ ошкӧм йылысь Россия Федерацияса инӧда акт либӧ Коми Республикаса инӧда акт йӧзӧдан лунсянь 10 уджалан лун чӧжӧн гижӧмӧн юӧртӧ гражданскӧй служащӧйлы либӧ гражданинлы либӧ тайӧ Мындаяслӧн, пӧрадоклӧн да условиеяслӧн 4 пунктса 3 пунктулӧн урчитӧм случайын гражданскӧй служащӧйлӧн либӧ гражданинлӧн семьяӧ пырысьяслы гражданскӧй служащӧйлы либӧ гражданинлы награда сетӧм либӧ сійӧс ошкӧм йылысь, ӧтчыдысь ошкӧм босьтӧм вылӧ налӧн инӧд йылысь, а сідзжӧ гӧгӧрвоӧдӧ ӧтчыдысь ошкӧмла шыӧдчан пӧрадоксӧ.
7. Канму орган, коді вӧзйис сійӧс ошкӧм либӧ награда сетӧм вылӧ, мынтӧ ӧтчыдысь ошкӧмсӧ татшӧм кадколастъясӧ:
сэк, кор ӧтчыдысь ошкӧмла шыӧдчӧ гражданскӧй служащӧй либӧ гражданин, – канму органӧ шыӧдчӧм воан лунсянь тӧлысся кадколастӧ;
тайӧ Мындаяслӧн, пӧрадоклӧн да условиеяслӧн 4 пунктса 3 пунктулӧн урчитӧм случайын – «Коми Республикаса канму гражданскӧй службаын ӧткымын юалӧм йылысь» Коми Республикаса Оланпаслӧн 13 статьяса 6 юкӧнӧн урчитӧм кадколастъясӧ условие дырйи, кор сетӧма тайӧ Мындаяслӧн, пӧрадоклӧн да условиеяслӧн 5 пунктын индӧм документъяссӧ. 
8. Гражданскӧй служащӧйлы, гражданинлы либӧ гражданскӧй служащӧйлӧн, гражданинлӧн семьяӧ пырысьяслы мынтӧны ӧтчыдысь ошкӧмсӧ гражданскӧй служащӧйлӧн либӧ гражданинлӧн лицевӧй тшӧт вылӧ либӧ ӧтчыдысь ошкӧмла шыӧдчысь семьяясӧ пырысьяслӧн лицевӧй тшӧтъяс вылӧ, кутшӧмъясӧс восьтӧма финансово-кредитнӧй учреждениеясын, лӧсялана ӧтувъя мындаяссӧ вуджӧдӧмӧн.
9. Сэк, кор гражданскӧй служащӧйлӧн либӧ гражданинлӧн семьяӧ некымын пырысь шыӧдчӧ ӧтчыдысь ошкӧмла, кутшӧмӧс эз босьт индӧм гражданскӧй служащӧй либӧ гражданин пӧгибнитӧм (кувсьӧм) вӧсна, ӧтчыдысь ошкӧмлысь ӧтувъя мындасӧ юклӧны на костын ӧтмындаӧн.
Коми Республикаса Юралысьлӧн
2021 во вӧльгым тӧлысь 12 лунся 130 №-а Индӧд дорӧ
2 №-а СОДТӦД
Коми Республикаса Юралысьлӧн
вынтӧмӧн лыддян ӧткымын индӧд 
ЛЫДДЬӦГ 
1. «Коми Республикаса канму гражданскӧй служащӧйясӧс ӧтчыдысь ошкӧм йылысь» Коми Республикаса Юралысьлӧн 2008 во ода-кора тӧлысь 14 лунся 38 №-а Индӧд.
2. «Коми Республикаса канму гражданскӧй служащӧйясӧс ӧтчыдысь ошкӧм йылысь» Коми Республикаса Юралысьлӧн 2008 во ода-кора тӧлысь 14 лунся 38 №-а Индӧдлӧн 1 пунктлысь торъя положениеяссӧ вынтӧмӧн лыддьӧм йылысь» Коми Республикаса Юралысьлӧн 2008 во вӧльгым тӧлысь 28 лунся 120 №-а Индӧд.
3. «Коми Республикаса канму гражданскӧй служащӧйясӧс ӧтчыдысь ошкӧм йылысь» Коми Республикаса Юралысьлӧн 2008 во ода-кора тӧлысь 14 лунся 38 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2011 во ӧшым тӧлысь 30 лунся 179 №-а Индӧд.
4. «Коми Республикаса канму гражданскӧй служащӧйясӧс ӧтчыдысь ошкӧм йылысь» Коми Республикаса Юралысьлӧн 2008 во ода-кора тӧлысь 14 лунся 38 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2014 во рака тӧлысь 11 лунся 24 №-а Индӧд.
